
				ఈ పుట అచ్చుదిద్దబడ్డది

'స్వామ్యచిహ్నములు, తదితర చిహ్నములను గురించీ




478. X X X X X

స్వామ్య చిహ్నము.

479. చరాస్తి ఫలాని వ్యక్తి కి చెందినదని సూచించుటకు ఉపయోగించబడు గుర్తు స్వామ్యచిహ్నము అనబడును.

480. X X X X X X X

తప్పుడు స్వామ్య చిహ్నమును ఉపయోగించుట.

481. ఏదైన చరాస్తి పై లేక ఏవేని సరుకుల పై గాని, చరాస్తి యై నను సరకులైనను ఉన్న ఏదేని పెట్టె, బంగి, లేక ఇతర పేటిక పై గాని, ఆ చరాస్తి లేక సరుకు ఒక వ్యక్తి దై యుండగా మరొకరిదని విశ్వసింపదగియుండునట్లు చిహ్నమును దేనినై నను వేయువారెవరైనను, పైన ఏదేని చిహ్నముగల ఏదేని పెట్టెను, బంగీని లేక ఇతర పేటికను అందలి చరాస్తి లేక సరుకు ఒక వ్యక్తి దైయుండగా మరొకరిదని విశ్వసింపదగియుండునట్లు ఉపయోగించువారెవరైనను, తప్పుడు స్వామ్య చిహ్నమును ఉపయోగించినట్లు చెప్పబడుదురు.

తప్పుడు స్వామ్య చిహ్నమును ఉపయొగించినందుకు శిక్ష.

482. ఏదేని తప్పుడు స్వామ్యచిహ్నమును ఉపయోగించునతడెవరైనను, కపటమునకు గురిచేయు ఉద్దేశము లేకుండ తాను వ్యవహరించినట్లు రుజువు చేసిననే తప్ప, ఒక సంవత్సరము దాక ఉండగల కాలావధికి రెంటిలో ఒక రకపు కారావాసము తో గాని, జుర్మానాతోగాని, ఈ రెండింటితో గాని శిక్షింపబడును.

వేరొకరు ఉపయోగించు స్వామ్య చిహ్నమును నకిలీగా చేయుట.

483. ఇతర వ్యక్తి ఎవరైనను ఉపయోగించు ఏదేని స్వామ్య చిహ్నమును నకిలీగా చేయువారెవరైనను, రెండు సంవత్సరముల దాక ఉండగల కాలావధికి రెంటిలో ఒక రకపు కారావాసముతోగాని, జుర్మానాతోగాని, ఈ రెండింటితో గాని శిక్షింపబడుదురు.

పబ్లికు సేవకుడు ఉపయోగించు చిహ్నమును నకిలీగా చేయుట.

484. పబ్లికు సేవకుడు ఉపయోగించు ఏదేనిస్వామ్య చిహ్నమును గాని, ఏదేని ఆస్తి ని గురించి అది ఒక ప్రత్యేక వ్యక్తి చేనై నను, ప్రత్యేక సమయముననైనను, ప్రత్యేక స్థలములోనై నను నిర్మాణము చేయబడినదని, లేక ఆ ఆస్తి ఒక ప్రత్యేక నాణ్యతగలిగినదని, లేక ప్రత్యేక కార్యాలయము ద్వారా వచ్చినదని లేక అది ఏదేని మినహాయింపుకు అర్హమై నదని సూచించుటకై పబ్లికు సేవకుడు ఉపయోగించు ఏదేని చిహ్నమును గాని నకిలీగాచేయు, లేదా ఏదేని అట్టి చిహ్నము నకిలీదని ఎరిగియుండి దానిని అసలైనదిగా ఉపయోగించు వారెవరైనను మూడు సంవత్సరములదాక ఉండగల కాలావధికి రెంటిలో ఒక రకపు కారావాసముతో శిక్షింపబడుదురు మరియు జుర్మానాకు కూడ పాత్రులగుదురు.

స్వాన్యు చిహ్నమును నకిలీగా చేయుటకై ఏదేని ఉపకరణమును తయారు చేయుట లేక స్వాధీనము నందుంచుకొనుట.

485. స్వామ్యచిహ్నమునకు నకిలీ దైన చిహ్నమును చేయు నిమిత్త మై ఏదేని అచ్చు దిమ్మె, ప్లేటు లేక ఇతర ఉపకరణమును తయారుచేయు, లేక స్వాధీనమునందుంచుకొను లేక ఏవేని సరుకులు ఒక వ్యక్తి వై యుండగా మరొకరి వైనట్లు సూచించు నిమిత్తమై స్వామ్యచిహ్నమును స్వాధీనమునందుంచుకొను వారెవరై నను, మూడు సంవత్సరములదాక ఉండగల కాలావధికి రెంటిలో ఒక రకపు కారావాసముతో గాని, జుర్మానాతోగాని శిక్షింపబడుదురు.

నకిలీ స్వామ్యచిహ్నము గల సరుకులను విక్రయించుట.

486. నకిలీ స్వామ్యచిహ్నము అంటింపబడినట్టి లేక అట్టి చిహ్నము ముద్రింపబడినట్టి నైనను నకిలీ స్వామ్యచిహ్నము అంటించబడిన లేక ముద్రింపబడిన ఏదేని పెట్టె, బంగీ, లేదా పేటికలో ఉన్నట్టి వైనను, ఏవేని సరుకులను గాని వస్తువులను గాని విక్రయించు, లేక విక్రయమునకు పెట్టు లేక విక్రయించుటకై స్వాధీనమునందుంచు కొనునతడెవరైనను, అతడు,-

(ఏ) ఈ పరిచ్ఛేదమును ఉల్లంఘించు అపరాధమును చేయకుండుటకు యుక్తమైన ముందు జాగ్రత్తల నన్నింటిని తీసికొనియుండి, అపరాధమును చేసినట్లు చెప్పబడిన సమయమున ఆ చిహ్నము అసలైనది కాదని అనుమానించుటకు తనకు కారణమేదియు లేకుండెననియు, మరియు,

(బి) ప్రాసిక్యూటరు గాని, అతని తరఫున గాని చేయబడిన అభ్యర్ధన పై , అట్టి సరుకులను, లేక వస్తువులను తానెవరి నుండి పొందెనో అట్టి వ్యక్తులను గూర్చి తనకు తెలిసిన, తాను తెలిసికొనగలిగిన సమాచారమునంతను తానిచ్చి యుండెననియు, లేక

(సీ) ఇతర విషయములను బట్టి కూడ తన ప్రవర్తనలో దోషము లేదనియు,

రుజువు చేసిననేతప్ప, ఒక సంవత్సరముదాక ఉండగల కాలావధికి రెంటిలో ఒక రకపు కారావాసముతో గాని జుర్మానాతోగాని, ఈ రెండింటితోగాని శిక్షింపబడును.

